
Uunga siunnersuut: 

 

Aalisarneq pillugu inatsisartut inatsisaata allanngortinnera pillugu inatsit. 

(Aalisarnermut immikkut ilisimasalinnik siunnersuisooqatigiinnik pilersitsinissaq kiisalu 

teknikkikkut oqaaseqatigiinnillu allannguinissaq pillugu maleruagassanik 

aalajangersaanissamut piginnaatitsissummik atuutilersitsineq) 

 

§ 1 

 

Aalisarneq pillugu Inatsisartut inatsisaat nr. 29, 23. maj 2024-meersumi tulliuttut 

allanngortinneqarput: 

 

1. § 3, nr. 15 ima oqaasertaqassaaq: 

15)  ”Aallarniutaasumik suliarinninneq”: pisanik suliarinninnerit tamakkerlugit, saliineq, 

niaquiaaneq, sikulersuineq qerititerinerlu minillugit. 

 

2. § 3, nr. 27 ima oqaasertaqassaaq: 

27)  ”Nakkutilliinermut oqartussaasoq”: Kalaallit Nunaanni Aalisarnermut Piniarnermullu 

Nakkutilliisoqarfik aamma Illersornissaqarfiup aalisarnermik nakkutilliisoqarfia kiisalu 

oqartussaasut, § 5, imm. 2 malillugu Naalakkersuisut toqqarnikuusaat.” 

 

3. § 10, imm. 1 ima oqaasertalerneqassaaq 

" § 10.  § 9 naapertorlugu ingerlatsisumut aalajangersimasumut, angallammut 

aalajangersimasumut ingerlatsisumit pigineqartumut akuersissut tunniunneqartarpoq. 

Akuersissummik piginnittoq kisimi angallat atorlugu aalisarnermik ingerlatsinissamut 

pisinnaatitaavoq." 

 

4. § 32, imm. 8 ima oqaasertalerneqassaaq: 

" Imm. 8.  Aalajangiinerit imm. 7-imi oqaaseqatigiit siulliit malillugit aalajangiunneqartut 

pillugit   immikkut ittumik Inatsisartunut Naalakkersuisut ilisimatitsissapput." 

 

5. § 33, imm. 1-imi nutaatut nr. 4 ikkunneqassaaq: 

" 4)  Tunumi avataasiorluni qaleralinniarluni aalisarneq: Ukiut qulit." 

 

Nr. 4 matuma kingorna nr. 5-inngussaaq aamma nr. 5 nr. 6-inngussalluni. 

 

6. Kapitali 13-mi kapitalip qulequtaa imatut oqaasertalerneqassaaq: 

"Aalisarneq pillugu siunnersuisoqatigiit aamma Aalisarnerup illersorneqarsinnaasumik 

ineriartortinnissaanut siunnersuisoqatigiit" 

 

7. § 54 imatut oqaasertalerneqassaaq:  

" § 54.  Naalakkersuisut aalisarneq pillugu siunnersuisoqatigiinnik pilersitsissapput 

("Aalisarneq pillugu siunnersuisoqatigiit"). Qulequttat pingaarutillit pillugit ingerlaavartumik 

Naalakkersuisut siunnersuisoqatigiinnut ilisimatitsisassapput, taannalu qinnuigisinnaavaat 

oqaaseqaateqassasoq tulliuttut pillugit: 

1)  inuussutissarsiutigalugu aalisarnermik ingerlatsinissaq maleruagassiornissarlu pillugit 

pilersaarusiorneq maleruagassanillu suliaqarneq, 

2)  pisaqarsinnaassutsimik, pisassiissutinik, aalisarnermi atortunik atuinermik, umiarsuarnik 

tunitsiviliinernik aalajangersaanerit kiisalu pisanik nuussineq aamma 

3)  aalisarnerup illersorneqarsinnaasumik inuussutissarsiutitut ineriartortinnissaanik 

siuarsaasinnaasut suliniutit. 

  Imm. 2.  Siunnersuisoqatigiit namminneerlutik suliniutigalugu qulequttanik 

saqqummiussisinnaapput qulequttanillu oqaluuserinnissinnaallutik kiisalu tamanna pillugu 

oqaaseqaammik saqqummiussisinnaallutik.  

  Imm. 3.  Suliani kinguartinneqarsinnaanngitsutut ilusilinni Aalisarneq pillugu 

siunnersuisoqatigiinni ilaasortat tamakkerlugit Naalakkersuisut allakkatigut 

tusarniaaffigisassavaat. 

  Imm. 4.  Aalisarnermut tunngassutilinni soqutigisaqaqatigiit kattuffii attuumassutillit 

ilaasortanngortinneqarsinnaapput. Ilaasortaanermut piumasaqaatinik ersarinnerusunik aamma 

siunnersuisoqatigiit katitigaanerannut malittarisassanik Naalakkersuisut 

aalajangersaasinnaapput. 

  Imm. 5.  Aalisarneq pillugu siunnersuisoqatigiit sulinerminnut suleriusissaminnik 

aalajangersaassapput. 

  Imm. 6.  Aalisarneq pillugu siunnersuisoqatigiit ataatsimiinnerannut attuumassuteqartumik 

Naalakkersuisut allattoqarfittut atuuffimmik isumaginnillutillu aningaasartuunut 

akiliisassapput. 

 

8. § 54-ip kingorna ilanngunneqassaaq: 

“  § 54 a.  Aalisarnerup ineriartorneranik nalilersuisartussamik sumulluunniit 

attuumassuteqanngitsunik aalisarnermut immikkut ilisimasalinnik siunnersuisooqatigiinnik 

Naalakkersuisut pilersitsissapput (“Aalisarnerup illersorneqarsinnaasumik 

ineriartortinneqarnissaanut siunnersuisoqatigiit”). Aalisarnermut tunngassutillit pissutsit 

pillugit siunnersuisoqatigiit Naalakkersuisunut siunnersuisassapput, matumani aalisarnermi 

aningaasarsiornermut tunngasut aamma aalisarnermik ineriartortitsinermi pissutsit 

ilanngullugit.  

  Imm. 2.  Siunnersuisoqatigiit suliassaat, katitigaanerat, piffissaq atuuffiat il.il. ersarinnerusut 

nalunaarut aqqutigalugu aalajangersarneqassapput. 

  Imm. 3.  Siunnersuisoqatigiinnut allattoqarfittut atuuffik Naalakkersuisut isumagisaraat, 

taassumalu ataatsimiinnerinut atasumik aningaasartuutit akilertarlugit. 

  Imm. 4.  Siunnersuisoqatigiit suleriaasiat Naalakkersuisut aalajangersarsinnaavaat.” 

 

§ 2 

Inatsisartut inatsisaat ulloq 1. januar 2027-mi atuutsilersinneqassaaq. 

 

 

 

Kalaallit Nunaanni Namminersorlutik Oqartussat, ulloq xx. xx. 2026 

 

 

 

Naalakkersuisut Siulittaasuat 

 

 


